
ԴԱՏԱՄՇԱԿՈՒԹԱԲԱՆԱԿԱՆ  ՓՈՐՁԱՔՆՆՈՒԹՅՈՒՆ  ՆՇԱՆԱԿԵԼՈՒ ՄԱՍԻՆ   

             «21» հունիսի  2019թ.				  	                   ք.Արմավիր

       ՀՀ քննչական կոմիտեի  Արմավիրի մարզային քննչական վարչության ՀԿԳ քննիչ, առաջին դասի խորհրդական Ս.Պողոսյանս, վերանայելով վարույթումս քննվող թիվ  48122514 քրեական գործի նյութերը


					   Պ  Ա Ր Զ Ե Ց Ի


          2014թ. սեպտեմբերի 4-ին` ժամը 19-ից 22-ն ընկած ժամանակահատվածում, անհայտ անձը Սամվել Զարզանդի Ղազարյանի` Արմավիրի մարզի Այգեվան գյուղի  3-րդ փողոցի 64-րդ տնից գաղտնի հափշտակել է պատմա-մշակութային առանձնակի արժեք ունեցող  951 թվականի մագաղաթե ձեռագիր գիրքը:
Դեպքի առթիվ 08.09.2014թ. ՀՀ ոստիկանության ՔԳՎ Արմավիրի մարզի քննչական բաժնում ՀՀ քր.օր. 180-րդ հոդվածի 1-ին մասով հարուցվել է թիվ 48122514 քրեական գործը: Նույն օրը Սամվել Ղազարյանը ճանաչվել է տուժող: Վերջինս  ցուցմունք է տվել այն մասին, որ դեպքի հաջորդ օրը ինքը Սարդարապատ գյուղից բերել է կինոլոգ  Հովիկի «ավչարկա» ցեղատեսակի շունը, որը ժամը 21:30-ի սահմաններում այն սենյակից, որտեղ գիրքն է դրված եղել, հոտ առնելով, դուրս է եկել և գնացել դեպի իրենց հարևան Սամվել Աղախանյանի տան դարպասի մոտ: Փորձը կատարվել է մի քանի անգամ և շունը միշտ գնացել է նույն ուղղությամբ:
            2014թ. սեպտեմբերի 20-ին տուժող Սամվել Ղազարյանի հարևանուհի Աննա Աղախանյանը ցուցմունք է տվել այն մասին, որ իր ամուսին Սամվել Աղախանյանը 2014թ. սեպտեմբերի 17-ին մեկնել է ՌԴ` արտագնա աշխատանքի:
            Քրեական գործի նախաքննության ընթացքում կատարվել է դեպքի վայրի զննություն, հարցաքննվել են տուժող Սամվել  Զարզանդի Ղազարյանը, մի շարք վկաներ, կատարվել է տեղանքի զննում, զննվել է նաև տուժող Սամվել Ղազարյանի ներկայացրած կտորը, հանձնարարություններ են տրվել ՀՀ ոստիկանության Արմավիրի բաժնին` հանցանք կատարած անձին և գողոնը հայտնաբերելու ուղղությամբ, սակայն կատարված քննչական գործողություններով և ձեռնարկված օպերատիվ-հետախուզական միջոցառումներով հանցագործությունը չի   բացահայտվել, հնարավոր չի եղել պարզել հանցանք կատարած անձի ինքնությունը և 31.10.2014թ. որոշում է կայացվել ՀՀ քրեական դատավարության օրենսգրքի 31-րդ հոդվածի 1-ին մասի 1-ին կետի հիմքով քրեական գործով վարույթը կասեցնելու մասին:
             07.11.2014թ. Արմավիրի մարզի դատախազության դատախազ Հ.Մկրտչյանը, ուսումնասիրելով թիվ 48122514 քրեական գործի նյութերը, որոշում է կայացրել քրեական գործի վարույթը կասեցնելու մասին որոշումը վերացնելու վերաբերյալ:
             Քրեական գործը  ՀՀ ՔԿ Արմավիրի մարզային քննչական վարչություն է ստացվել 11.11.2014թ.: Նույն օրը որոշում է կայացվել քրեական գործով կասեցված վարույթը վերսկսելու մասին: Նախաքննության ընթացքում հանձնարարություն է տրվել ՀՀ ոստիկանության Արմավիրի բաժնին` պարզելու համար նշված ձեռագիր գիրքը հափշտակած անձին  կամ  անձանց և հայտնաբերելու գողոնը, ինչպես նաև` շուն վարժեցնող ոմն Հովիկի ինքնությունը պարզելու և քննության ներկայացնելու համար: Բացի այդ հանձնարարվել է օպերատիվ-հետախուզական  միջոցառումներ  ձեռնարկել` պարզելու տուժող Սամվել Ղազարյանի հարևան Սամվել Աղախանյանի հնարավոր կապը  գրքի գողության հետ:

            27.11.2014թ. Արմավիրի մարզի Սարդարապատ գյուղի բնակիչ Հովհաննես Կառլենի Համբարձումյանը ներկայացվել է հարցաքննության:
            01.12.2014թ. ՀՀ ոստիկանության Արմավիրի բաժնից ստացվել է գրություն այն մասին, որ  թիվ 48122514 քրեական գործի շրջանակներում ձեռնարկված օպերատիվ-հետախուզական միջոցառումների արդյունքում դեռևս հնարավոր չի եղել պարզել ձեռագիր գիրքը հափշտակած անձին կամ անձանց, ինչպես նաև հայտնաբերել գողոնը: Ձեռնարկվում են միջոցառումներ` պարզելու Ս.Աղախանյանի հնարավոր առնչությունը կատարված գողության հետ: 
      Նկատի ունենալով, որ  քրեական գործի նախաքննության ընթացքում կատարվել են անհրաժեշտ հնարավոր բոլոր դատավարական գործողությունները, սակայն հայտնի չէ անձը, որը գործով պետք է  ներգրավվի որպես մեղադրյալ, ուստի 01.12.2014թ.-ին ՀՀ քրեական դատավարության օրենսգրքի  31-րդ հոդվածի 1-ին մասի   1-ին   կետի հիմքով քրեական գործով վարույթը կասեցվել է։
      17.05.2019թ.-ին ՀՀ ոստիկանության ԿՀԴՊԳՎ-ից գրություն է ստացվել այն մասին, որ օպերատիվ տեղեկություններ են ստացվել, որ հնաոճ իրերի առուվաճառքով զբաղվող Կարեն Ռաֆիկի Քարտաշյանի (ծնված 18.02.1971թ., հաշվառված ք.Գյումրի, Մատնիշյան փ. 185տ., օգտագործում է 098-45-42-10 հեռախոսահամարը) մոտ գտնվում է 30.000 ԱՄՆ դոլար արժողությամբ գողացված մագաղաթյա ձեռագիր գիրք։
      Ստացված տեղեկությունների ստուգման նպատակով ձեռնարկված օպերատիվ-հետախուզական միջոցառումների ընթացքում պարզվել է, որ Հակոբ Սամվելի Հակոբյանը (ծնված 04.10.1984թ.-ին, հաշվառված Կոտայքի մարզ, գ. Նոր Երզնկա 4-րդ փ. 38տ. հասցեում, օգտագործում է 093-52-30-43 հեռախոսահամարը), ով հանդիսանում է ՀՀ քննչական կոմիտեի Արմավիրի մարզային քննչական վարչության վարույթում գտնվող թիվ 48122514 քրեական գործով տուժող Սամվել Զարզանդի Ղազարյանի բարեկամը, տեղեկանալով Կ.Քարտաշյանի մոտ գտնվող հնաոճ գրքի առկայության մասին, 2019թ. հունվար ամսվա ընթացքում Կ.Քարտաշյանի հետ նշված գրքի ձեռք բերման շուրջ նախ պարբերաբար հեռախոսազրույցներ է ունեցել, այնուհետև անձամբ է հանդիպել նրա հետ, տեսել այդ գիրքը և նկարահանել բջջային հեռախոսով, որի ընթացքում Կ.Քարտաշյանը Հ.Հակոբյանից գրքի վաճառքի դիմաց պահանջել է 30.000 ԱՄՆ դոլար գումար։ Ս.Ղազարյանը և վերջինիս զարմիկ Վահե Ղազարյանը, տեսնելով նշված նկարներում պատկերված գիրքը, այն նմանեցրել են 2014թ. իրենց տնից գողացված մագաղաթե ձեռագիր գրքին։ 
      07.05.2019թ.-ին ՀՀ ոստիկանության Արմավիրի բաժնից գրություն է ստացվել այն մասին, որ թիվ 48122514 քրեական գործի շրջանակներում ձեռնարկված օպերատիվ-հետախուզական միջոցառումների արդյունքում տեղեկություններ են ստացվել, որ Արմավիրի մարզի Այգեվան գյուղի բնակիչ Սամվել Զարզանդի Ղազարյանից գողացված, վերջինիս պատկանող պատմա-մշակութային առանձանկի արժեք ունեցող 951 թվականի մագաղաթե գիրքը գտնվում է հնաոճ իրերի, ձեռագիր գրքերի առուվաճառքով զբաղվող Կարեն Ռաֆիկի Քարտաշյանի (ծնված 18.02.1971թ.-ին, բնակվում է ք.Գյումրի Մատնիշյան փողոց 185 տուն հասցեում, հեռ. 098-45-42-10, 077-58-05-53, 091-45-42-10) մոտ։ Միաժամանակ հայտնվում է, որ ձեռնարկված օպերատիվ-հետախուզական միջոցառումների արդյունքում պարզվել է նաև, որ Կ.Քարտաշյանը վերը նշված գործունեությամբ զբաղվում է Գյումրի քաղաքի գորկու փողոցի 76 հասցեում գտնվող «Անտիկա» վաճառակետում և վարում է «Մերսեդես» մակնիշի 99 ML 899 համարանիշի ավտոմեքենան։    
Նախաքննության ընթացքում միջնորդություն է ներկայացվել դատարան՝ թույլատրելու խուզարկություն կատարել Կարեն Ռաֆիկի Քարտաշյանի բնակության վայր 

հանդիսացող Գյումրի քաղաքի Մատնիշյան փողոց 185 հասցեում գտնվող տանը և օժանդակ շինություններում։ Դատարանի կողմից միջնորդությունը բավարարվել է։
08.06.2019թ.-ին կատարված խուզարկության ժամանակ Կարեն Քարտաշյանը իր ծնողների ննջասենյակի գրապահարանի միջից հանել և ներկայացրել է մագաղաթե ձեռագիր գիրքը, որն առգրավվել է։ 
     08.06.2019թ.-ին Կարեն Քարտաշյանը ցուցմունք է տվել, որ շուրջ 25 տարի է, ինչ որպես հոբբի հավաքում է տարբեր տեսակի անտիկվար իրեր և արդեն կլինի 10 տարի, ինչ  զբաղվում  է  նաև  անտիկվարիատի առևտրով, Գյումրի  քաղաքի Գորկու  փողոցի 76 հասցեում ունի սեփականության իրավունքով իրեն պատկանող «Անտիկա» կոչվող խանութը։ Հանդիսանում է «Անտիկա Կարեն» ՍՊԸ-ի հիմնադիրը։ Օգտագործում է 098-45-42-10 հեռախոսահամարը արդեն կլինի 6-7 տարի։ Արդեն կլինի շուրջ 2 տարի, ինչ  օգտագործում է նաև 098-45-42-13 հեռախոսահամարը, որը ավելի շուտ «Անտիկա» կոչվող վաճառակետի աշխատանքային հեռախոսահամարն է և գտնվում է աշխատակցուհու՝ Հասմիկի մոտ, ում ազգանունը և հայրանունը չգիտի։ Շաբաթ և կիրակի օրերին լինում է Երևան քաղաքում, Վերնիսաժում շրջում է և հարմար իրեր փնտրում։ 2014 կամ 2015թ.-ին, հստակ ամիսը և օրը չի հիշում, Երևան քաղաքի Վերնիսաժի մոտ գտնվող հարկային տեսչության շենքի մոտակայքում ինչ-որ միջնորդի միջոցով, ում չի հիշում, ծանոթացել է Կարեն անունով մի  տղամարդու հետ, ով եղել է շուրջ իր տարիքի։ Նա ասել է որ ունի մագաղաթե ձեռագիր շատ հին ավետարան, որը վաճառում է գումարի կարիք ունենալու պատճառով։ Այդ Կարենը կարճահասակ, միջին կազմվածքի՝ ոչ նիհար և ոչ էլ գեր, սպիտակավուն մաշկով, մի փոքր շեկ մազերով, տղամարդ է եղել։ Նա վարել  է  սպիտակ գույնի հին տարեթվի «Մերսեդես Բրաբուս» կոչվող ամենագնաց ավտոմեքենա, որի համարանիշերը չի հիոշում։ Քանի որ այդ Կարենի առաջարկած գիրքն իրեն հետաքրքրել է,  և մինչ այդ էլ արդեն տեղյակ է եղել, որ այդպիսի գիրք կա վաճառքի, ուստի համոզված է եղել, որ այն գողացված չի լինի, քանի որ եթե գողացված լիներ, ապա այդպես ազատորեն դրա վաճառքի վերաբերյալ լուրը չէր շրջանառվի։ Կարենի հետ մտել են հարևանությամբ գտնվող «Վիվառո» գրասենյակ, նրա հետ 4-5 այլ անձինքն են եղել, իսկ ինքը եղել է իրենց ծանոթացրած միջնորդի հետ, ով Վերնիսաժի վաճառականներից է։ Այդ գրասենյակում Կարենը իրեն ցույց է տվել մագաղաթե ձեռագիր գիրքը, որը նայելով ինքը համոզվել է, որ այն 1502 թվականին է գրված։  Այդ թվականը պարսկական «Հիջրայի» տարեթվով վերագրվում է 951 թվականին և երբեմն մարդիկ առանց հասկանալու ասում են, թե դա 951  թվականի գիրք է։ Բայց իրականում մատենագրական պարտադիր պայմանով, այդ 951-ին գումարվում է 551 և ստացվում է 1502, այսինքն այդ մագաղաթե ձեռագիր ավետարանը գրվել է 1502 թվականին։ Նշված Կարենը մագաղաթե ձեռագիր ավետարանը վաճառել է  15 միլիոն դրամ գումարով, սակայն իրենք համաձայնության են եկել ու ինքն այն գնել է 12 միլիոն դրամ գումարով, որը նրան վճարել է 10 օրվա ընթացքում՝ մաս-մաս։ Գումարը Կարենին է փոխանցել նույն միջնորդի միջոցով, ով իրենց ծանոթացրել էր։ Գումարի փոխանցման վերաբերյալ որևէ ստացական կամ պայմանագիր չի կազմվել։ Այդ միջնորդն իրեն ասել է, թե Կարենը  Արմավիրի կամ Էջմիածնի բնակիչ է։ Տեղյակ չէ, թե միջնորդը Կարենի հետ ինչ կապ է ունեցել։ Կարենի հեռախոսահամարը կամ նրա վերաբերյալ այլ տվյալներ չգիտի։ Գիրքն ինքը պահել է Գյումրի քաղաքում գտնվող իրենց տանը շուրջ 3 տարի, ինչից հետո  այն տվել է ռեստավրացիայի  մի նկարչուհի կնոջ մոտ, իսկ գրքի կազմը այլ անձի մոտ է ռեստավրացիայի ենթարկել։ Նրանց ընդհանուրը վճարել է շուրջ 3 հազար ԱՄՆ դոլար գումար։ Այդ վերականգնողների տվյալները չի ցանկանում հայտնել։  Այդ գիրքն ինքը չէր հանել վաճառքի մինչ այն օրը, երբ որ գրքի սեփականատերերի բարեկամ Հակոբը, ում  մինչ այդ ճանաչել է, «Վոթս ափ» ծրագրով 

իրեն լուսանկար է ուղարկել, որում այդ մագաղաթե ձեռագիր գիրքն է եղել։ Դա 2018թ. դեկտեմբեր կամ 2019թ. հունվար ամսին է եղել, հստակ օրը չի հիշում։ Հակոբը, ով օգտագործում է  093-52-30-43 հեռախոսահամարը, իրեն հարցրել է, թե  կարող է այդ գրքից տեղյակ լինի, որի լուսանկարները նա ուղարկել է։ Ինքը լուսանկարներից ճանաչել է իր մոտ գտնվող մագաղաթե ձեռագիր գիրքը և ասել է, որ Հակոբը կարող է տեսնել այդ գիրքը։ Վերջինս պատասխանել է, որ հաջորդ օրը կգա Գյումրի, կհանդիպեն ու կզրուցեն։ Հաջորդ օրը նա ընկերոջ հետ եկել է Գյումրի։ Իրենք հանդիպել են իր վաճառակետում, որտեղ նրան ցույց է տվել մագաղաթե ձեռագիր գիրքը։ Այդ ժամանակ Հակոբն իրեն ասել է, որ մի ընկեր ունի և մի քանի տարի առաջ այդ մագաղաթե գիրքը գողացվել է նրանց մոտից և նրանց է պատկանում։ Հակոբն ասել է նաև, որ այդ գիրքը ում մոտից որ գողացվել է, նա ցանկանում է հետ գնել գիրքը և Հակոբն իր հետ սկսել է բանակցություններ վարել գրքի գնի վերաբերյալ։ Ինքը սկզբում նրան ասել է, որ վաճառում է 40 հազար ԱՄՆ դոլար գումարով, բայց երբ իմացել է, որ այդ գիրքը պատկանել է Հակոբի ընկերոջը ու գողացվել է նրանցից, որոշել է՝ ինչ գնով, որ ինքն է գնել, այդ գնով էլ վաճառել նրանց։ Այդ մասին հայտնել է Հակոբին։ Ինքը Հակոբին ճանաչել է շատ վաղուցվանից։ Մի քանի տարի առաջ նա ցանկացել է «Նարեկ» գնել և դա կատարել է իր միջնորդությամբ ու իրենց ծանոթությունն այդտեղից է հաստատվել։ Հակոբը որպես միջնորդ է հանդես եկել և իրեն ասել է, որ այդ գիրքը մի քանի տարի առաջ գողացվել է Հոկտեմբերյանի ինչ-որ գյուղից և պատկանել է նրա ընկերոջ գերդաստանին։ Սակայն, գնի հետ կապված չեն կարողացել համաձայնության գալ, քանի որ նրանք իր պահանջած գնից մի քանի հազար դոլար ավելի քիչ են ցանկացել վճարել։ Արդյունքում այդ բանակցությունները դադարել են, որոնք տևել էին շուրջ 1-2 ամիս։   Կարեն Քարտաշյանը նշել է նաև, որ քանի որ տարիներ են անցել, չի հիշում, թե 2014թ. սեպտեմբերի 4-ին որտեղ է եղել, սակայն հաստատ կարող է ասել, որ Արմավիր քաղաքում կամ դրան հարակից գյուղերում չի եղել և գողության հետ որևէ կապ չունի։    Մագաղաթե գիրքը վաճառելու վերաբերյալ  բանակցություններ Հակոբից հետո որևէ այլ անձի հետ չի վարել և չի փորձել այլ անձի վաճառել այդ գիրքը։  
       18.06.2019թ.-ին տուժող Սամվել Զարզանդի Ղազարյանը դիմումով ներկայզցրել է իր հոր՝ Զարզանդ Ղազարյանի կողմից 1987թ.-ին գրված ձեռքգրի պատճենը՝ 2 թերթից։ Այդ ձեռագրում Զարզանդ Ղազարյանը նկարագրում է մագաղափե ձեռագիր ավետարանի պատմությունը։
       Նկատի ունենալով, որ թիվ 48122514 քրեական գործով անհրաժեշտություն է առաջացել պարզել, թե մագաղաթե ձեռագիր գիրքը պատմամշակութային առանձնակի արժեք ներկայացնում է, թե ոչ, այն ռեստավրացիայի ենթարկվել է, թե ոչ և որքան է կազմում դրա արժեքը դրամային տեսքով,  ինչի  համար  անհրաժեշտ  են հատուկ մասնագիտական գիտելիքներ, ուստի ղեկավարվելով ՀՀ քրեական դատավարության օրենսգրքի 55-րդ,  243-245-րդ, 248-րդ հոդվածներով   

            1.Թիվ 48122514 քրեական գործով նշանակել դատամշակութաբանական փորձաքննություն, որի կատարումը հանձնարարել ՀՀ կրթության, գիտության, մշակույթի և սպորտի նախարարության  «Մշակութային արժեքների փորձագիտական կենտրոն» ՊՈԱԿ-ի փորձագետներին:
2.   Փորձագետի/ների/ պարզաբանմանն առաջադրել հետևյալ հարցերը.  

ա/ փորձաքննության ներկայացված ձեռագիր գիրքը հանցագործության պահի՝ 2014թ. սեպտեմբերի 4-ի և փորձաքննության կատարման պահի դրությամբ պատմական, գեղարվեստական  կամ մշակութային առանձնակի արժեք ունեցել է և ունի թե ոչ։
բ/ փորձաքննության ներկայացված ձեռագիր գիրքը հանցագործության պահից՝ 2014թ. սեպտեմբերի 4-ից հետո մինչ օրս ռեստավրացիայի ենթարկվել է, թե ոչ։ Եթե գիրքը ռեստավրացիայի է ենթարկվել, ապա կոնկրետ ինչ աշխատանքներ են կատարվել դրա վրա և թերթեր (մագաղաթներ) ավելացվել են, թե ոչ և որքան է կազմել ռեստավրացիոն աշխատանքների շուկայական արժեքը դրանք կատարելու ժամանակահատվածի դրությամբ։  
գ/ որքան է կազմել  գրքի արժեքը (դրամային արտահայտմամբ) 2014թ. սեպտեմբերի 4-ի և 2018թ. դեկտեմբեր-2019թ. հունվար ամիսների դրությամբ: 
դ/ ելնելով քրեական գործում առկա տվյալներից (լուսանկարներ, ցուցմունքներում նկարագրություններ և այլն)՝ փորձաքննության ներկայացված գիրքը 2014թ. սեպտեմբերի 4-ին տուժող Սամվել Զարզանդի Ղազարյանի տնից գողացված մագաղաթե ձեռագիր գիրքն է, թե այլ գիրք է։
ե/խնդրել փորձագետին(ներին)՝ պատասխանել նաև այն հարցերին, որոնք թեև առաջադրված չեն սույն որոշման մեջ, սակայն կառաջանան փորձաքննության ընթացքում և որոնց պարզաբանումը նշանակություն կունենա քրեական գործի համար։
3. Փորձաքննություն կատարելու համար փորձագետին տրամադրել սույն որոշումը և ներկայացնել խուզարկության ժամանակ Կարեն Քարտաշյանի տնից հայտանբերված գիրքը 1 պոլիէթիլենային փաթեթում՝ կնիքված ՀՀ քննչական կոմիտեի թիվ 223 կլոր կնիքով:    
          4.Հանձնարարել փորձագիտական հիմնարկի ղեկավարին՝ պարզաբանել փորձագետին/ներին/, ում հանձնարարվելու է փորձաքննության կատարումը, ՀՀ քրեական դատավարության օրենսգրքի 85-րդ հոդվածով նախատեսված փորձագետի իրավունքներն ու պարտականությունները,  նախազգուշացնել ակնհայտ կեղծ եզրակացություն տալու համար ՀՀ քրեական օրենսգրքի 338-րդ հոդվածով նախատեսված քրեական պատասխանատվության մասին: Փորձագետներին նախազգուշացնել նաև փորձաքննություն կատարելու համար նրանց տրամադրված նյութերի պահպանության նկատմամբ անփութություն ցուցաբերելու հետևանքով դրանց կորստի, ոչնչացման կամ հափշտակելու դեպքում ՀՀ քրեական օրենսգրքի 315-րդ հոդվածով նախատեսված հնարավոր քրեական պատասխանատվության մասին:

  
       ՀԿԳ  ՔՆՆԻՉ                                   	        Ս.ՊՈՂՈՍՅԱՆ








